
ஶ்ரீயமுநாஷ்டகம் 6

மத³-கலகல-கலபி³ங்க-குலாகுல-கோக-குதூஹல-நீரே
தருண-தமால-விஶால-ரஸால-பலாஶ-விலாஸ-ஸுதீரே ।

தரல-துஷார-தரங்க³-விஹார-விலோலித-நீரஜ-நாலே
மம து³ரிதம் த்வரிதம் ஹி விநாஶய நலிநாநந்த³க-பா³லே ॥ 1॥

லலித-கத³ம்ப³-கத³ம்ப³-நிதம்ப³-மயூர-மநோஹர-நாதே³
நிஜ-ஜல-ஸங்கி³த-ஶீதல-மாருத-ஸேவித-பாத³ப-பாதே³ ।

விகஸித-ஸித-ஶதபத்ர-லஸத்³-க³மநாஞ்சித-மத்த-மராலே
மம து³ரிதம் த்வரிதம் ஹி விநாஶய நலிநாநந்த³க-பா³லே ॥ 2॥

ராதா⁴-ரமண-சரண-ஶரணாக³தி-ஜீவந-ஜீவந-வாஹே
ப³ஹுதர-ஸஞ்சித-பாப-விதா³ரண-தூ³ரீக்ரு’த-ப⁴வ-தா³ஹே ।

விதி⁴-விஸ்மாபக-து³ர்ஜந-தாபக-நிஜ-தேஜோ-ஜித-காலே
மம து³ரிதம் த்வரிதம் ஹி விநாஶய நலிநாநந்த³க-பா³லே ॥ 3॥

அமர-நிகர-வர-வாக்³-அபி⁴நந்தி³த-ஹரி-ஜல-கேலி-விலாஸே
நிஜ-தட-வாஸி-மநோரத²-பூரண-க்ரு’த-ஸுரதரு-பரிஹாஸே ।

ஸ்நாந-விமர்தி³த-ஹரி-பத³-குங்கும-பங்க-கலங்கித-பா⁴லே
மம து³ரிதம் த்வரிதம் ஹி விநாஶய நலிநாநந்த³க-பா³லே ॥ 4॥

அமல-கமல-குல-த³ல-சல-மது⁴கர-நிநத³-ப்ரதித்⁴வநி-ஶோபே⁴
ஸ்வ-ஸலில-ஶீகர-ஸேவக-நர-வர-ஸமுதி³த-ஹரி-பத³-லோபே⁴ ।

ஸ்வாங்க³-ஸ்பர்ஶ-ஸுகீ²-க்ரு’த-வாயு-ஸமுத்³த⁴த-ஜந-பத³-ஜாலே
மம து³ரிதம் த்வரிதம் ஹி விநாஶய நலிநாநந்த³க-பா³லே ॥ 5॥

மணி-க³ண-மௌக்திக-மஞ்ஜுள-மால-நிப³த்³த⁴-தட-த்³வய-பா⁴ஸே
ப்ரகர-நிகர-தநு-தா⁴ரி-ஸுரேஶ்வர-மண்ட³ல-ரசித-நிவாஸே ।

விபுல-விஶத³-ம்ரு’து³-தல-புலிநாவலி-கமந-க³மந-ப³க-மாலே
மம து³ரிதம் த்வரிதம் ஹி விநாஶய நலிநாநந்த³க-பா³லே ॥ 6॥

அக³ணித-கு³ண-க³ண-ஸாத⁴ந-ஸமுத³ய-து³ர்லப⁴-ப⁴க்தி-தடா³கே³
ஸாநந்தா³த்யவகா³ஹந-தா³யிநி மாத⁴வ-ஸம-தநு-ராகே³ ।

ரஸ-நிதி⁴-ஸுக²-விதி⁴-காரண-கேஶவ-பாத³-விமுக²-விகராலே
மம து³ரிதம் த்வரிதம் ஹி விநாஶய நலிநாநந்த³க-பா³லே ॥ 7॥

வ்ரஜ-நவ-யுவதி-விஹார-விதா⁴யக-குஞ்ஜ-புஞ்ஜ-க்ரு’த-ஸேவே
நிஜ-ஸுஷமா-நிசயேந வஶீக்ரு’த-கோ³குல-ஜீவந-தே³வே ।

க்ரு’ஷ்ண-சந்த்³ர-கருணா-ரஸ-வாஹிநி-வ்ரு’ந்தா³வந-வந-மாலே
மம து³ரிதம் த்வரிதம் ஹி விநாஶய நலிநாநந்த³க-பா³லே ॥ 8॥

ஸார்த²க-ஸுந்த³ர-பத³-யமகாஞ்சித-கரண-குதூஹல-காரம்
பத்³யாஷ்டகமித³மர்க-ஸுதா-மஹிமாம்ரு’த-வர்ணந-பா⁴ரம் ।

கவிவர-நந்த³-கிஶோர-க்ரு’தம் ஶுப⁴-ப⁴க்தி-யுதோ நர-ஜாதி:
கோऽபி படே²த்³யதி³ கோ³ஷ்ட²-புரந்த³ர-ப⁴க்த-க³ணேஷு விபா⁴தி ॥ 9॥

இதி ஶ்ரீநந்த³கிஶோரகோ³ஸ்வாமிவிரசிதம் ஶ்ரீயமுநாஷ்டகம் ஸம்பூர்ணம் ।

